
BOSHLANG‘ICH SINF 
O‘QUVCHILARIDA MA’NAVIY 
KOMPETENSIYALARNI 
SHAKLLANTIRISHDA 
MILLIY QADRIYATLARDAN 
FOYDALANISHNING 
PEDAGOGIK IMKONIYATLARI
Ravshanova Muxayyo Tolibovna
Samarqand viloyati pedagogik mahorat markazi
Maktabgacha, boshlang‘ich va maxsus ta’lim metodikalari kafedrasi

Annotatsiya: Mazkur maqolada boshlang‘ich sinf o‘quvchilarida ma’naviy kompetensiyalarni shakllantirish jarayonida 
milliy qadriyatlardan foydalanishning pedagogik imkoniyatlari ilmiy-nazariy va amaliy jihatdan tahlil etilgan. Zamonaviy 
ta’lim jarayonida o‘quvchining faqat bilim va ko‘nikmalarni egallashi emas, balki uning ma’naviy-axloqiy fazilatlari, milliy 
o‘zligini anglashi, ijtimoiy mas’uliyati, vatanparvarlik tuyg‘usi, insonparvarlik va bag‘rikenglik kabi kompetensiyalarini rivoj
lantirish muhim pedagogik vazifalardan biri sifatida qaraladi. Shu nuqtayi nazardan, milliy qadriyatlar boshlang‘ich ta’lim 
mazmunining tarbiyaviy imkoniyatlarini kengaytiruvchi muhim pedagogik resurs sifatida namoyon bo‘ladi. Maqolada milliy 
qadriyatlarning mazmun-mohiyati, ularning boshlang‘ich yoshdagi bolalarning ma’naviy rivojlanishiga ta’sir mexanizmlari, 
ta’lim va tarbiya jarayoniga integratsiyalashuv shakllari yoritilgan.

Kalit so‘zlar: ma’naviy kompetensiya, milliy qadriyatlar, ma’naviy-axloqiy tarbiya, pedagogik imkoniyat, milliy o‘zlik, 
vatanparvarlik, xalq og‘zaki ijodi, tarbiyaviy jarayon, kompetensiyaviy yondashuv.
Abstract: This article analyzes the pedagogical potential of using national values in the process of developing spiri-
tual and moral competencies among primary school students from both theoretical and practical perspectives. In the 
context of modern education, an important pedagogical task is not only to ensure that students acquire knowledge and 
skills, but also to develop their spiritual and moral qualities, awareness of national identity, social responsibility, patrio-
tism, humanism, and tolerance. From this perspective, national values serve as an important pedagogical resource that 
expands the educational and formative potential of primary education content. The article examines the essence and 
content of national values, the mechanisms of their influence on the spiritual development of primary school-age children, 
and the forms of their integration into the educational and upbringing process.

Key words: spiritual competence, national values, spiritual and moral education, pedagogical potential, national identity, 
patriotism, oral folklore, educational process, competency-based approach.
Аннотация: В данной статье с научно-теоретической и практической точки зрения проанализированы педагоги-
ческие возможности использования национальных ценностей в процессе формирования духовно-нравственных 
компетенций у учащихся начальных классов. В условиях современного образовательного процесса важной педа-
гогической задачей является не только усвоение учащимися знаний и навыков, но и развитие их духовно-нрав-
ственных качеств, осознания национальной идентичности, социальной ответственности, чувства патриотизма, 
гуманности и толерантности. С этой точки зрения национальные ценности выступают важным педагогическим 
ресурсом, расширяющим воспитательные возможности содержания начального образования. В статье раскры-
ваются содержание и сущность национальных ценностей, механизмы их влияния на духовное развитие детей 
младшего школьного возраста, а также формы их интеграции в образовательный и воспитательный процесс.

Ключевые слова: духовная компетентность, национальные ценности, духовно-нравственное воспитание, педа-
гогические возможности, национальное самосознание, патриотизм, устное народное творчество, воспитательный 
процесс, компетентностный подход.

KIRISH
Bugungi globallashuv va tezkor ijtimoiy rivojlanish sharoitida yosh avlodning ma’naviy dunyosini boyitish, 

ularda milliy o‘zlikni anglash, axloqiy mas’uliyat va ijtimoiy faollikni shakllantirish ta’lim tizimining ustuvor vazi-
falaridan biriga aylanmoqda. Ayniqsa, boshlang‘ich ta’lim bosqichi shaxsning keyingi rivojlanishi uchun poydevor 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

539

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, sentyabr, 9(2)-son

vazifasini bajarishi bilan alohida ahamiyat kasb etadi. Chunki aynan boshlang‘ich maktab davrida bolaning 
dunyoqarashi, xulq-atvor qoidalari, ijtimoiy munosabatlarga bo‘lgan munosabati va qadriyatlar tizimining dast-
labki asoslari shakllanadi.

Ma’naviy kompetensiya shaxsning ma’naviy-axloqiy me’yorlarni anglash, ularni baholash, kundalik faoli-
yatida qo‘llash va o‘z xatti-harakatlarini mazkur me’yorlar asosida tartibga solish qobiliyatini ifodalaydi. Shu 
sababli boshlang‘ich sinf o‘quvchilarida ma’naviy kompetensiyalarni shakllantirish jarayoni faqat nazariy bilim 
berish bilan cheklanmasdan, o‘quvchining kundalik hayotiy tajribasi, oilaviy tarbiyasi, madaniy muhiti va milliy 
qadriyatlari bilan uzviy bog‘lanishi lozimdir [1].

Milliy qadriyatlar xalqning ko‘p asrlik tarixiy tajribasi, ma’naviy merosi, urf-odatlari, an’analari, axloqiy 
qarashlari, tili, madaniyati va turmush tarzida mujassamlashgan ma’naviy hodisa sifatida avloddan avlodga 
o‘tib keladi. Ular bolaga mavhum nazariy bilimlar emas, balki hayotiy misollar, obrazlar, hikoyalar, maqollar, 
marosimlar va kundalik munosabatlar orqali ta’sir ko‘rsatganda yuqori tarbiyaviy samaradorlikka ega bo‘ladi.

TADQIQOT METODOLOGIYASI
Tadqiqotlar jarayonida pedagogik kuzatuv, ilmiy-pedagogik adabiyotlarni tahlil qilish, taqqoslash, umum-

lashtirish, pedagogik tajribani o‘rganish, suhbat, faoliyat natijalarini umumlashtirish va tahlil qilish kabi metod-
lardan foydalanish mumkin.

Aksiologik yondashuvlar asosida milliy qadriyatlarning shaxs rivojlanishidagi o‘rni ochib beriladi.
Kompetensiyaviy yondashuv esa o‘quvchining qadriyatlarni bilishi bilangina emas, balki ularni hayotda 

qo‘llay olishi, axloqiy qarorlar qabul qilishi va xulq-atvorida namoyon etishi bilan belgilanadi.

TAHLIL VA NATIJALAR
Boshlang‘ich sinf o‘quvchilarining yosh va psixologik xususiyatlari milliy qadriyatlardan foydalanish bugungi 

kunda alohida metodik yondashuvni talab qiladi. Kichik maktab yoshidagi bolalarda obrazli tafakkur, taqlid 
qilish, hissiy qabul qilish va aniq misollar asosida xulosa chiqarish qobiliyati nisbatan ustun bo‘ladi. Shuning 
uchun milliy qadriyatlarni bevosita nasihat yoki umumiy tushuntirish shaklida emas, balki bolaning yoshiga mos 
badiiy obrazlar va amaliy faoliyat orqali taqdim etish maqsadga muvofiqdir [2, 3].

Masalan, xalq ertaklaridagi yaxshilik va yomonlik o‘rtasidagi qarama-qarshiliklar o‘quvchiga yaxshilik, 
adolat, halollik, mehnatsevarlik, do‘stlik va jasorat kabi tushunchalarni obrazli ravishda anglash imkonini beradi. 
Maqol va matallar esa xalqning hayotiy tajribasini ixcham va mazmunli shaklda ifodalab, o‘quvchilarning axloqiy 
tarbiyasini rivojlantiradi.

“Mehnat, mehnatning tagi rohat”, “Yaxshilik qil, dengizga ot”, “Kattaga hurmat, kichikka izzat” kabi xalq 
hikmatlari o‘quvchiga axloqiy me’yorlarni sodda, esda qolarli va ta’sirchan shaklda yetkazish imkonini beradi. 
Bunda asosiy pedagogik vazifa bolalar maqollarni yodlatish emas, balki uning mazmunini hayotiy vaziyatlar 
bilan bog‘lashdan iboratdir.

Milliy qadriyatlarning yana bir muhim jihati shundaki, ular milliy o‘zlik va umuminsoniy qadriyatlarning 
uyg‘unligini ta’minlaydi. O‘z xalqining madaniy merosini anglagan bola boshqa xalqlarning madaniyati va 
an’analariga ham hurmat bilan munosabatda bo‘lishga o‘rganib shakllanadi. Demak, milliy qadriyatlar asosi-
dagi tarbiya yopiq yoki faqat etnomadaniy doirada chegaralangan jarayon emas, balki o‘quvchini umuminsoniy 
qadriyatlarga olib boruvchi pedagogik vosita sifatida ko‘rishi lozimdir.

Jamiyatimizda milliy qadriyatlardan foydalanish samaradorligi ularning ta’lim jarayoniga qanchalik tabiiy 
va tizimli integratsiya qilinishiga bog‘liq. Bunda ona tili va o‘qish savodxonligi, tarbiya, musiqa, tasviriy san’at, 
texnologiya kabi fanlar katta imkoniyatlarga ega. Pedagoglarimiz ona tili va o‘qish savodxonligi darslarida xalq 
ertaklari, rivoyatlar, maqollar, hikmatli so‘zlar va milliy adabiyot namunalaridan foydalanish orqali o‘quvchilarning 
nutqiy kompetensiyasi bilan bir qatorda ma’naviy kompetensiyasini ham rivojlantirish mumkin. Badiiy matnni 
o‘qishdan keyin “Qahramonning qaysi xatti-harakatini siz ijobiy yoki salbiy ma’qullaysiz?”, “Siz uning o‘rnida 
bo‘lganingizda qanday yo‘l tutardingiz?”, “Hikoyadan qanday ijobiy xulosalar chiqardingiz?” kabi muammoli 
savollardan foydalanish o‘quvchini faol fikrlashga yordam beradi.

Tarbiya darslarida oila, ota-onaga hurmat, mahalla, do‘stlik, mehr-oqibat, kattalarga hurmat, kichiklarga 
izzat, tabiatga ehtiyotkor munosabatda bo‘lish kabi qadriyatlarni hayotiy vaziyatlar bilan bog‘lash samarali natija 
beradi. Musiqa va tasviriy san’at mashg‘ulotlarida milliy kuy-qo‘shiqlar, xalq amaliy san’ati, milliy naqshlar, 
hunarmandchilik va an’anaviy san’at elementlaridan foydalanish orqali o‘quvchilarda estetik did va madaniy 
o‘zini anglash shakllanadi.

Milliy qadriyatlardan foydalanishda pedagogik mexanizmlarni ajratib ko‘rsatish mumkin [4].

1.	 Identifikatsiya mexanizmi. Bola milliy qahramonlar, ota-bobolar merosi va xalqning ijobiy fazilatlari bilan 
tanishish orqali o‘zini mazkur madaniy muhitning bir qismi sifatida anglay boshlaydi.

2.	 Emotsional-qadriyatli mexanizmi. Milliy qadriyatlar badiiy obraz, kuy, qo‘shiq, ertak yoki hayotiy voqea 
orqali taqdim etilganda bolaning hissiy dunyosiga ta’sir qiladi. Hissiy qabul qilingan qadriyatning shaxsiy 
e’tiqodga aylanish ehtimoli yuqori bo‘ladi.

3.	 Faoliyat mexanizmi. Qadriyatni bilish va uni amalda namoyon etish o‘rtasida farq mavjud. Shu bois 
o‘quvchilarni jamoaviy ishlar, xayriya tadbirlari, maktab va sinf jamoasiga foydali faoliyat, kattalarga ko‘mak-
lashish, tabiatni asrash kabi amaliy ishlarga jalb etish ma’naviy kompetensiyalarning barqarorlashuviga 
xizmat qiladi.

4.	 Refleksiv mexanizmi. O‘quvchi o‘z xatti-harakatlarini tahlil qilishi va “Men qanday yo‘l tutdim?”, “Mening 
harakatlarim boshqalarga qanday ta’sir ko‘rsatdi?”, “Qaysi qadriyatlarga amal qildim?” kabi savollar asosida 
o‘z faoliyatini baholashi zarur.

5.	 Bugungi jamiyatda o‘qituvchining pedagogik roli. Milliy qadriyatlarni ta’lim jarayonida samarali qo‘l
lash o‘qituvchining pedagogik mahorati va metodik va kasbiy kompetentligiga bevosita bog‘liq. O‘qituv
chi milliy qadriyatlarni shunchaki targ‘ib qiluvchi emas, balki ularni o‘quvchi uchun tushunarli, qiziqarli va 
hayotiy tajribasiga aylantiruvchi pedagogik vositachi vazifasini bajarishi kerak.

Bunda o‘qituvchi, avvalo, o‘quvchilarning yosh, individual va psixologik xususiyatlarini hisobga olishi lozim. 
Bir xil tarbiyaviy mazmundagi vazifalarni barcha yoshdagi bolalarga bir xil metod orqali yetkazish kutilgan nati-
jani bermasligi mumkin. Shuningdek, pedagoglarimizning bugungi shaxsiy namunasi alohida ahamiyatga ega. 
O‘quvchi ko‘pincha o‘qituvchining xatti-harakati, muomala madaniyati, adolatliligi, mas’uliyati va boshqalarga 
munosabatini kuzatish orqali qadriyatlarni o‘zlashtiradi. Shu ma’noda pedagogning o‘zi milliy va umuminsoniy 
qadriyatlarning amaliy namoyandasi bo‘lishi lozimdir. O‘qituvchi bolalarni tarbiyalash jarayonida albatta oilalar 
bilan hamkorlikni to‘g‘ri yo‘lga qo‘yishi kerak.

Boshlang‘ich sinf o‘quvchilarida ma’naviy kompetensiyalarni shakllantirishda maktab va oilaning hamkor-
ligi muhim omildir. Chunki bola milliy qadriyatlarning dastlabki ko‘rinishlarini oiladagi kundalik munosabatlar 
orqali o‘zlashtiradi.

Xalqimizda bir maqol bor: “Qush uyasida ko‘rganini qiladi”. Ota-onaga hurmat, qarindoshlik rishtalarini 
qadrlash, mehmondo‘stlik, kattalarga yordam berish, kichiklarga har doim g‘amxo‘rlik qilish, mehnatga ijobiy 
munosabat kabi qadriyatlar oilaviy muhitda amaliy tarzda shakllanadi. Maktab esa ushbu tajribani pedagogik 
jihatdan tizimlashtiradi va boyitadi. Shu sababli ota-onalar bilan ma’naviy-ma’rifiy uchrashuvlar, “Oilamiz qadri-
yatlari”, “Buvimning ertaklari”, “Ota-onam kasbi – mening faxrim”, “Milliy an’analarimiz” kabi loyihalarni tashkil 
etish mumkin. Bunday faoliyatlar o‘quvchining oilaviy tajribasi bilan maktab ta’limini o‘zaro bog‘lash imkonini 
beradi.

Maktabdagi sog‘lom pedagogik shart-sharoitlar pedagoglarni, milliy qadriyatlar asosida ma’naviy kompe
tensiyalarni samarali shakllantirish uchun quyidagi pedagogik shart-sharoitlarni ta’minlash maqsadga muvo
fiqdir:

•	 milliy qadriyatlarni boshlang‘ich ta’lim mazmuniga tizimli va izchil integratsiya qilish;

•	 o‘quvchilarning yosh va individual xususiyatlariga mos pedagogik vositalarni tanlash;

•	 milliy qadriyatlarni umuminsoniy qadriyatlar bilan uyg‘un holda yoritish;

•	 ta’lim jarayonida muammoli, interfaol va loyiha metodlaridan foydalanish;

•	 o‘quvchilarning mustaqil fikrlashi va axloqiy tanlovini rag‘batlantirib borish;

•	 oila, maktab va mahalla hamkorligini kuchaytirish;

•	 o‘qituvchilarning ma’naviy-tarbiyaviy kompetentligini rivojlantirish;

•	 milliy madaniy merosning ishonchli va pedagogik jihatdan saralangan namunalaridan foydalanish;

•	 ma’naviy kompetensiyalarni baholashda faqat bilimni emas, balki o‘quvchining amaliy xulq-atvori va ijti-
moiy faoliyatini ham hisobga olish lozimdir.

Olib borilgan tahlillar shuni ko‘rsatadiki, boshlang‘ich ta’limda milliy qadriyatlardan foydalanish o‘quvchi
larning ma’naviy kompetensiyalarini bir necha yo‘nalishda rivojlantirish imkonini beradi. Jumladan, o‘quvchi-
larda milliy o‘zlikni anglash, vatanparvarlik, kattalarga hurmat, kichiklarga izzatda bo‘lish, do‘stlik, hamjihatlik, 
halollik, adolat, mehnatsevarlik, oqko‘nglilik va mas’uliyat kabi sifatlarning shakllanishiga ijobiy ta’sir ko‘rsatadi.

XULOSA VA TAKLIFLAR
Boshlang‘ich sinf o‘quvchilarida ma’naviy kompetensiyalarni shakllantirish uzluksiz, tizimli va shaxsga 

yo‘naltirilgan pedagogik jarayonni talab qiladi. Mazkur jarayonda milliy qadriyatlar o‘quvchilarning ma’naviy-
axloqiy rivojlanishini ta’minlovchi muhim tarbiyaviy resurslar hisoblanadi.

Milliy qadriyatlarning pedagogik imkoniyatlari ularning tarixiy-madaniy mazmunidangina emas, balki 
o‘quvchi shaxsining kundalik hayoti, hissiy tajribasi va amaliy faoliyati bilan bog‘lanishida namoyon bo‘lib 
boradi. Xalq og‘zaki ijodi, maqollar, ertaklar, rivoyatlar, milliy urf-odat va an’analar, oilaviy qadriyatlar hamda 
tarixiy-madaniy meros namunalaridan maqsadli foydalanish o‘quvchilarda ma’naviy kompetensiyalarning 
shakllanishiga xizmat qiladi.

Shunday qilib, boshlang‘ich ta’lim tizimida milliy qadriyatlardan foydalanish nafaqat o‘quvchilarning 
ma’naviy dunyosini boyitadi, balki ularni mustaqil fikrlaydigan, ijtimoiy mas’uliyatli, milliy o‘zligini anglagan 
va umuminsoniy qadriyatlarga hurmat bilan qaraydigan shaxs sifatida shakllantirish uchun zarur pedagogik 
shart-sharoitlarni yaratadi.

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi Qonuni. (2020, 23-sentyabr). O‘RQ-637-son1. O‘zbekiston Respub-

likasi Qonun hujjatlari ma’lumotlari milliy bazasi.
2.	 O‘zbekiston Respublikasi Prezidentining “O‘zbekistonning yangi taraqqiyot davrida ta’lim-tarbiya va ilm-fan sohalarini 

rivojlantirish chora-tadbirlari to‘g‘risida”gi PF-6108-son2 Farmoni. (2020, 6-noyabr). O‘zbekiston Respublikasi Qonun 
hujjatlari ma’lumotlari milliy bazasi.

3.	 Forobiy, A. N. (1993). Fozil odamlar shahri. Toshkent: Xalq merosi.
4.	 Mavlonova, R. A., Abdullayeva, B. S., Shirinov, M. K., & Rustamova, M. M. (2016). Boshlang‘ich ta’lim metodikasi. 

Toshkent: O‘qituvchi.
5.	 Muslimov, N. A. (2019). Bo‘lajak kasb ta’limi o‘qituvchilarini kasbiy shakllantirish. Toshkent: Fan va texnologiya.

1	 https://lex.uz/docs/-5013007
2	 https://lex.uz/ru/docs/-5085999 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

